
CHET EL KOMPANIYALARINING 
“DOIMIY MUASSASA” KONSEPSIYASI  
MEZONLARIGA YONDASHISHNI 
BAHOLASH HAMDA UNGA TAALUQLI 
FOYDANI ANIQLASH MASALALARI
Rajapov Shuxrat Zaripbaevich
Toshkent davlat iqtisodiyot universiteti, 
mustaqil izlanuvchi i.f.f.d. (PhD)

Annotatsiya: Mazkur maqolada jahon tajribasi bo‘yicha ikkiyoqlama soliq shartnomalarining birlamchi va asosiy vazifasi 
ikkiyoqlama soliqqa tortish muammosini bartaraf etish va shu tariqa transchegaraviy kapital va savdo harakatlarini yengil-
lashtirish bo‘yicha ilmiy taklif va tavsiyalar ishlab chiqilgan.

Kalit sо‘zlar: rezidenti, norezident, ikki yoqlama soliqqa tortish, offshor, daromad manbai, soliq ma’muryatchiligi, soliq 
hisoboti, an’anaviy reja, xalqaro soliqqa tortish, global daromad, mulkiy soliqlar.

Аннотация: В данной статье, исходя из мирового опыта, основной и основной задачей двусторонних налоговых 
соглашений является устранение проблемы двойного налогообложения и тем самым облегчение трансграничного 
перемещения капитала и торговли.

Ключевые слова: резидент, нерезидент, двойное налогообложение, оффшор, источник дохода, налоговое 
администрирование, налоговая отчетность, традиционный план, международное налогообложение, глобальный 
доход, налоги на имущество.

Abstract: In this article, based on the world experience, the primary and main task of bilateral tax treaties is to eliminate 
the problem of double taxation and thus to facilitate cross-border capital and trade movements.

Key words: resident, non-resident, double taxation, offshore, source of income, tax administration, tax reporting, tradi-
tional plan, international taxation, global income, property taxes.

K I R I S H 
 Jahon iqtisodiyotida ro‘y berayotgan globallashuv jarayoni mamlakatlar tomonidan ikkiyoqlama soliqqa 

tortishni bartaraf etishga doir xalqaro tashkilotlarning me’yorlaridan kengroq foydalanishni taqozo etmoqda. 
Buni iqtisodiy hamkorlik va taraqqiyot tashkilotiga a’zo davlatlar, shuningdek, “soliq masalalari bo‘yicha o‘zaro 
ko‘ptomonlama ma’muriy yordam to‘g‘risidagi Konvensiyalar ishtirokchisi bo‘lgan 120 tadan ortiq mamlakat va 
yuridiksiyalarning, ikkiyoqlama soliqqa tortishni bartaraf etishni oldini olish bo‘yicha soliqqa oid kelishuvlarida 
ko‘rish mumkin.

Dunyoning turli davlatlar rezidentlariga soliq solishda ikkiyoqlama soliq solishni oldini olish bo‘yicha dav-
latlararo hamkorlikni kuchaytirishga alohida ahamiyat berilmoqda. Norezident yuridik shaxslar faoliyatiga soliq 
solish mexanizmlarini soddalashtirgan holda ular tomonidan soliqlar va boshqa majburiy to‘lovlarni to‘lashdan 
bo‘yin tovlash yoki olingan foydani soliq solishdan olib chiqib ketishga qarshi ta’sirchan vositalarni qo‘llash 
bo‘yicha xalqaro standartlarni milliy qonunchilikka implementatsiya qilish bilan bog‘liq masalalarni huquqiy tar-
tibga solish muhim ahamiyat kasb etib bormoqda.

M A V Z U G A  O I D  A D A B I Y O T L A R  T A H L I L I
Milliy soliq to‘lovchilar faoliyatini rag‘batlantirishda ikki yoqlama soliqqa tortishni bartaraf etish mexanizm-

larini takomillashtirish mavzusiga oid qisqacha adabiyotlar sharhini keltiramiz.
N.A.Solovyova ushbu soliq to‘lovchining ikki (yoki undan ortiq) hududlarda xuddi shu obyektga nisbatan 

xuddi shu davrlar uchun taqqoslanadigan soliqqa tortish, deb baholadi [1].
 V.V.Semenixin IHTT tomonidan taklif qilingan ta’riflarni tahlil qilgan holda buni umumiy qabul qilingan 

tu shuncha sifatida qabul qiladi ya’ni “Ikki yoqlama soliq solish ‒ bu bir mamlakatning o‘zida bir xil daromadga 
yoki turli soliqlarga bir vaqtning o‘zida soliq solish deb qaraydi[2].

SL. V. Polejarovaning pozitsiyasi ham shu nuqtayi nazardan kelib chiqadi: “Xalqaro ikki tomonlama soliqqa 

tortish ‒ bu ikki (yoki undan ko‘p) hududlarda bir soliq to‘lovchidan xuddi shu obyektga va o‘sha davrlarga nis-
batan taqqoslanadigan soliqlarni yig‘ishdan iborat”, deb takidlagan [3].

Rossiyalik olim A.I.Pogorleskiy quyidagi to‘rt maqsadga erishishga harakat qilishi lozimligini o‘zining 
“Международное налогообложениие” ya’ni “Xalqaro soliqqa tortish” darsligida keltirib o‘tgan[4].

O‘zbekiston Respublikasining xorijiy mamlakatlar bilan soliq sohasidagi hamkorligi bo‘yicha,  
O‘zbekiston xalqaro huquqning teng huquqli subyekti sifatida dunyoning boshqa mamlakatlari bilan soliqqa tor-
tish sohasidagi shartnomaviy-huquqiy bazani mustahkamlash bo‘yicha soliq siyosatini ildamlik bilan yuritmoqda.  
1993-yildan boshlab O‘zbekiston Respublikasi Davlat soliq qo‘mitasi soliqqa tortish sohasida yaqin va uzoq 
xorijdagi mamlakatlar bilan xalqaro shartnomalar tizimini shakllantirish bo‘yicha ishlar olib bormoqda. Bugungi 
kunda dunyoning turli mamlakatlari bilan 52 ta ikki tomonlama shartnomalar imzolangan keltirib o‘tgan[5].

Masalan, Xitoy Xalq Respublikasi soliq qonunchiligida mamlakatda 2 va undan ortiq doimiy muassasa 
orqali faoliyat yuritayotgan norezidentga soliq organlarining roziligi bilan yuridik shaxslardan olinadigan foyda 
solig‘ini jamlangan holda to‘lash imkoniyati beriladi[6].

Ikkiyoqlama soliqqa tortish tushunchasiga Iqtisodiy hamkorlik va taraqqiyot tashkilotining (IHTT)  lug‘utida 
“ichki” va “xalqaro” ikkiyoqlama soliqqa tortish nuqtayi nazardan ta’rif berilgan:

“Ichki” ikkiyoqlama soliqqa tortishda soliqlarni undirish davlatlar o‘zlarining tenglik darajadagi mustaqil soliq 
organlari tomonidan, o‘z vakolatlari doirasida undirilganda yuzaga keladi[7].

T A H L I L  V A  N A T I J A L A R  M U H O K A M A S I
Oʻzbekiston Respublikasi Soliq kodeksining 43-moddasiga asosan soliq toʻlovchining daromadlari  

Oʻzbekiston Respublikasidagi manbalardan olingan daromadlar yoki Oʻzbekiston Respublikasidan tashqa-
ridagi manbalardan olingan daromadlar jumlasiga kiritilishi mumkinligi keltirilgan. Oʻzbekiston Respublikasidagi 
iqtisodiy faoliyatdan olingan daromadlar hamda Oʻzbekiston Respublikasining yurisdiksiyasi, huquq layoqati 
yoki uning davlat organlari va iqtisodiy munosabatlarning boshqa subyektlari bilan iqtisodiy munosabatlarga 
bevosita bogʻliq boʻlgan boshqa daromadlar Oʻzbekiston Respublikasidagi manbalardan olingan daromadlar 
jumlasiga kiradi. Agar soliq kodeksning qoidalari daromadlarni Oʻzbekiston Respublikasidagi manbalardan 
olingan daromadlarga yoki Oʻzbekiston Respublikasidan tashqaridagi manbalardan olingan daromadlarga 
qatʼiy kiritish imkoniyatini bermasa, daromadni u yoki bu manbaga kiritish Soliq qoʻmitasi tomonidan amalga 
oshiriladi. Mazkur daromadlarning Oʻzbekiston Respublikasidagi manbalardan olingan daromadlarga kiritish 
mumkin boʻlgan ulushi va Oʻzbekiston Respublikasidan tashqaridagi manbalardan olingan daromadlarga 
kiritish mumkin boʻlgan ulushi ayni shunday tartibda aniqlanadi.

Norezidentlarning doimiy muassasa bilan bogʻliq boʻlmagan daromadlariga soliq solishning oʻziga xos 
xu susiyatlari koʻrib chiqadigan boʻlsak, soliq kodeksining 351-moddasiga asosan norezidentning Oʻzbe kiston 
Respublikasidagi manbalardan olingan va doimiy muassasa bilan bogʻliq boʻlmagan daromadlaridan oli-
nadigan soliq norezidentga daromad toʻlovchi soliq agenti tomonidan hisoblab chiqariladi va ushlab qolinadi. 
Soliqning ushlab qolinishi soliq toʻlovchining daromadlaridan bunday daromadlarning har bir toʻlovi paytida 
amalga oshiriladi.

Quyidagilar norezidentlarning Oʻzbekiston Respublikasidagi manbalaridan olingan daromadlar jumlasiga 
kirmaydi:

1) faqat tashqi savdo operatsiyalarini amalga oshiruvchi shaxs nomidan va uning manfaatlarini koʻzlab 
amalga oshirilgan hamda faqat Oʻzbekiston Respublikasida tovar sotib olish yoki Oʻzbekiston Respublikasi 
hududiga tovar olib kirish bilan bogʻliq tashqi savdo operatsiyalaridan olingan daromadlar.

Oʻzbekiston Respublikasi hududiga tovarlar olib kirish bilan bogʻliq operatsiyalarga nisbatan mazkur qoida 
quyidagi shartlarga rioya etgan holda import bojxona tartib-taomiliga joylashtirilganda qoʻllaniladi:

- tovarni yetkazib berish ushbu shaxs tomonidan Oʻzbekiston Respublikasi hududida joylashgan saqlash 
joylaridan amalga oshirilmasa;

- tovar chet el yuridik shaxsining Oʻzbekiston Respublikasidagi doimiy muassasasi orqali sotilmasa.
Soliq kodeksida koʻrsatilgan shartlardan hech boʻlmaganda bittasi bajarilmagan boʻlsa, yuridik shaxsning 

Oʻzbekiston Respublikasidagi faoliyatiga taalluqli daromadlarining bir qismi tovarni realizatsiya qilish chogʻida 
Oʻzbekiston Respublikasidagi manbalardan olingan daromad deb eʼtirof etiladi.

Norezident tomonidan montaj va ishga tushirish-sozlash xizmatlari, xodimlarni oʻqitish xizmatlari va 
boshqa shu kabi xizmatlar koʻrsatilishini nazarda tutuvchi asbob-uskunalar sotib olish yoki sotish boʻyicha 
xalqaro shartnomada koʻrsatiladigan xizmatlar qiymati alohida koʻrsatilmagan boʻlsa, norezidentning soliq soli-
nadigan daromadi bunday asbob-uskunalar (qurilmalar, mexanizmlar, butlovchi va ehtiyot qismlar) qiymatining 
20 foiziga teng, deb qabul qilinadi. Xuddi shunday qoidalar, shuningdek Oʻzbekiston Respublikasi hududida 
norezident vakillarining tashqi savdo shartnomasi boʻyicha asbob-uskunalarni montaj qilish, oʻrnatish yoki 

ishga tushirish-sozlash paytida haqiqatdan mavjud boʻlgan taqdirda, hattoki ushbu shartnomada norezidentlar 
tomonidan montaj va ishga tushirish- sozlash ishlarini amalga oshirish, ular tomonidan xodimlarni oʻqitish 
xizmatlarini va boshqa shu kabi xizmatlarni koʻrsatish nazarda tutilmagan boʻlsa ham, qoʻllaniladi;

2) Oʻzbekiston Respublikasidan tashqarida xizmatlar koʻrsatishdan olingan daromadlar, bundan mazkur 
moddaning ikkinchi qismida nazarda tutilgan xizmatlar koʻrsatishdan olingan daromadlar mustasno.

Xizmat koʻrsatish boʻyicha kontraktda norezident tomonidan Oʻzbekiston Respublikasi hududida ham, 
uning tashqarisida ham xizmatlar koʻrsatilishini nazarda tutuvchi qoidalar mavjud boʻlganda, belgilangan 
soliqni hisoblab chiqarish va ushlab qolish tartibi xizmatlarning har bir turi uchun alohida-alohida qoʻllaniladi. 
Norezident tomonidan yagona ishlab chiqarish-texnologik sikl doirasida xizmat koʻrsatishning har bir bosqichi 
norezidentning daromadlaridan toʻlov manbaida soliqni ushlab qolish maqsadida xizmatlarning alohida turi 
sifatida koʻrib chiqiladi. Bunda kontrakt boʻyicha norezident daromadlarining umumiy summasi Oʻzbekiston 
Respublikasida va uning tashqarisida xizmatlar koʻrsatishdan olingan daromadlarga asoslangan tarzda taq-
simlangan boʻlishi kerak. Soliq kodeksi qoidalarini qoʻllash maqsadida norezident xizmat oluvchiga norezident-
ning umumiy daromad summasi Oʻzbekiston Respublikasida xizmat koʻrsatishdan olingan daromadlar va uning 
tashqarisida xizmat koʻrsatishdan olingan daromadlarga taqsimlanganligini tasdiqlovchi, Oʻzbekiston Respub-
likasining qonun hujjatlariga va chet davlatning qonun hujjatlariga muvofiq tuzilgan, norezident tomonidan 
tasdiqlangan hisob-kitob hujjatlarining koʻchirma nusxalarini taqdim etishi shart. Bunday taqsimlanish mavjud 
boʻlmaganda, ham Oʻzbekiston Respublikasida, ham uning tashqarisida xizmat koʻrsatishdan norezidentga 
toʻlanadigan daromadning butun summasiga soliq solinishi lozim.

Oʻzbekiston Respublikasi soliq kodeksining 352-moddasiga asosan quyidagilar soliq agentlari deb eʼtirof 
etiladi:

1) yuridik shaxslar, shu jumladan soliq toʻlovchilar konsolidatsiyalashgan guruhining ishtirokchilari;
2) yakka tartibdagi tadbirkorlar;
3) faoliyatini doimiy muassasalar orqali amalga oshiruvchi norezidentlar;
4) norezident boʻlgan yuridik shaxslarning Oʻzbekiston Respublikasidagi vakolatxonalari;
5) soliq kodeksning 351-moddasida koʻrsatilgan mol-mulkni oluvchi jismoniy shaxslar va Oʻzbekiston  

Respublikasi norezidenti boʻlgan yuridik shaxslar, shuningdek yuridik shaxs tashkil etmagan holda chet el tu zil-
malari.

Norezidentlarga toʻlanadigan daromadlardan olinadigan soliq summasini hisoblab chiqarish va ushlab 
qolish soliq agenti tomonidan daromadlarning barcha turlari boʻyicha amalga oshirilmadigan holatlari ham 
majud. Bunday holatlar 2.6-jadvalda keltirilgan.

Oʻzbekiston Respublikasi tashkilotlarining ikkiyoqlama soliqqa tortishni bartaraf etish chet el soliqlarini 
hisobga olish usuli bilan amalga oshiriladi. Soliqlarni toʻlashdan qochishga qarshi alohida choralar mavjud 
(transfert narxlarini tartibga solish, kapitallashtirish qoidasi). Biroq, xalqaro soliqlarning barcha tamoyillari  
Oʻzbekistonda soliq tizimida toʻliq hisobga olinmaydi. Oʻzbekiston soliq tizimida, shuningdek, xalqaro tashki-
lotlarni soliqqa tortishning xalqaro amaliyotida, hududiy soliq solish prinsipi qoʻllaniladi va “doimiy muassasa” 
tushunchasidan foydalanib, Oʻzbekistonda xorijiy yuridik shaxsning “mavjudlilik bosqichi”ni  aniqlash uchun 
mezonlar tizimi ishlab chiqilgan. “Doimiy muassasa” atamasi maxsus soliq maʼnosiga ega va xorijiy tashkilot-
ning soliq maqomini belgilaydi. 

Doimiy muassasaning yoʻqligi chet el tashkilotining Oʻzbekistondagi faoliyatidan soliqqa tortishning mumkin 
emasligiga olib keladi. Qonunda “doimiy muassasa” atamasining taʼrifi belgilanmagan, faqat uning mezonlari 
keltirilgan, ular xorijiy tashkilotning Oʻzbekistonda doimiy faoliyat yuritadigan joyi, bunday faoliyatning tadbir-
korlik xususiyati va uning muntazamligiga bogʻliq. Shu bilan birga, Oʻzbekistonda xorijiy tashkilotning doimiy 
vakolatxonasini ochishga olib keladigan bir qator biznes usullari koʻrsatilgan. “Doimiy muassasa” konsepsi-
yasida mezonlarga asoslangan yondashuvlarni baholashda biz qonun hujjatlarida doimiy muassasa uchun 
asosiy mezonlardan biri - faoliyatning doimiylik mezoni belgilanmaganligini aniqladik.

Bunda xorijiy tashkilotning har qanday faoliyati Oʻzbekiston Respublikasida soliqqa tortiladigan deb tan 
olinishi mumkin. Bundan tashqari, virtual faoliyatni (Internet-xizmatlar, elektron tijorat, veb-sahifalar) amalga 
oshirishda qonunda koʻzda tutilgan mezonlar qoʻllanilmaydi, chunki ular joylar, vakolatli shaxslar va mulkiy 
bazaning mavjudligi bilan bogʻliq.  Oʻzbekiston qonunchiligida belgilangan chet el tashkilotining daromadini 
aniqlash usuli xorijiy davlatning soliq holatining oʻziga xos xususiyatlarini yetarli darajada davlat daromad man-
basida cheklangan soliqqa tortish zarurati va shu maqsadda foydani aniqlashda bilvosita usullarni qoʻllash 
bilan bogʻliq amaliyotini hisobga olmaydi. Agar xorijiy tashkilot tomonidan Oʻzbekiston Respublikasidagi man-
balardan olingan daromad miqdori, uning boshqa mamlakatlardagi barcha manbalaridan olgan daromadlarining 
miqdori soliq hisobi maʼlumotlaridan aniqlanishi mumkin boʻlmasa, amalda doimiy muassasaning daromadlari 
yoki xarajatlari tegishli koʻrsatkichlarning mutanosib taqsimlanishi bilan belgilanadi. Chet el korxonasining bosh 
idorasining soliq hisobi va daromadlar va xarajatlarni taqqoslash orqali Oʻzbekistonda soliq solinadigan foyda 
kelgusida hisoblash uchun doimiy vakolatxonaga “oʻtkaziladi”. Oʻzbekiston Respublikasida bilvosita xarajatlar 

Susuli bilan doimiy muassasa bilan bogʻliq daromadlarni hisoblash imkoniyati faqat doimiy va boshqa shaxs-

larning foydasiga ishlab chiqarish va yordamchi tusdagi faoliyatni doimiy ravishda taʼsis etish yoʻli bilan haq 
olishni moʻljallamagan holda cheklanadi.

Chet el karxonasi, shuningdek, bevosita Oʻzbekiston Respublikasida faoliyatni amalga oshirish bilan bogʻliq 
boʻlmagan Oʻzbekiston Repsublikasidagi manbalardan passiv daromad olishlari mumkin. Oʻzbekiston Respub-
likasining Soliq kodeksida alohida bob yoki moddalarda Oʻzbekiston Respublikasidagi manbalardan olinadigan 
daromad hisoblanadigan va daromad turiga qarab foiz miqdorlarida daromad manbaidan soliq solinadigan chet 
el korxonalarining daromadlari roʻyxati keltirilmagan. Bunday daromadlarning roʻyxati yopiq holatda boʻlmasligi 
kerak, bu baʼzi holatlarda qoʻshimcha ravishda daromadning oshkor etmaslik xususiyatini belgilash zaruratini 
tugʻdiradi. Amaldagi qonunchilikka koʻra, bu juda qiyin va subyektiv boʻlib tuyuladi, chunki soliq kodeksining 
alohida bob yoki moddalarida maʼlum daromadlarni Oʻzbekistondagi yoki xorijiy davlatlardagi manbalar daro-
madlari sifatida tasniflash uchun yondashuvlar va mezonlar belgilanmagan.

Oʻzbekiston Respublikasi soliq kodeksining xorijiy tashkilotlarning daromadlarini toʻlov manbaida soliqqa 
tortish tartibini belgilaydigan quyidagi qoidalari takomillashtirilishini talab qiladi. Bunda, Oʻzbekiston Respub-
likasi soliq kodeksining tegishli moddasida Oʻzbekiston Respublikasining koʻchmas mulkining qatʼiy belgilangan 
ulushi koʻrinishidagi mezon mavjud – Oʻzbekiston Respublikasining hududida joylashgan aksiyalar emitenti, 
ushbu tashkilotning aktivlaridan agar oshib ketgan boʻlsa, chet el korxonalari tomonidan aksiyalarni sotishdan 
tushgan mablagʻlar(Oʻzbekiston Respublikasidagi manbalardan olinadigan daromadlarga tegishligi boʻyicha). 
Manba boʻyicha soliqqa tortiladigan hudud Oʻzbekiston hisoblanadi. Belgilangan qiymatlarni Oʻzbekistonda 
tadbirkorlik ishi boʻyicha aylanmalarini  qabul qilingan hujjatlar asosida aniqlashning iloji yoʻq boʻlgan sabablarni 
agar qoidalar asosida sezilarli darajada toʻgʻirlash imkoni boʻlsa, ushbu qoidani soliq kodeksiga oʻzgartirish 
kiritib amalda qoʻllash mumkin.

Oʻzbekiston Respublikasining Soliq kodeksining tegishli moddalarida, tashkilotlarni daromadlarni topshirish 
orqali soliqlarni toʻlashdan boʻyin tovlash usullaridan biri sifatida ushbu moddadan foydalanishni ragʻbatlanti-
radigan mol-mulkni, tovarlarni, mulkiy huquqlarni Oʻzbekistonda sotishdan chet el korxonalarining soliq darajasi 
past yoki nolga teng boʻlgan davlatlarga xos boʻlgan holatlarda daromadlariga soliqqqa tortilmaslik imkonini 
beradi. 

Shunday qilib, qonun hujjatlarida tegishli qarshi choralar mavjud boʻlmagan taqdirda ikkiyoqlama soliqqa 
tortishni yoʻq qilish mexanizmidan nafaqat ikki tomonlama soliqqa tortishning oldini olish, balki soliq solishning 
oldini olish uchun ham foydalanish mumkin.

Oʻtkazilgan tadqiqotlar davomida Oʻzbekistonda xorijiy tashkilotlarning foydasini (daromadlarini) soliqqa 
tortish sohasida quyidagi kamchiliklarni aniqlashga imkon berdi:

- soliq toʻlovchilarning daromad manbai va soliq holatini xalqaro soliqqa tortishning eng muhim konsepsi-
yalari mezonlari belgilanmagan;

- xorijiy tashkilotning doimiy muassasa etib taʼsis etilishi mezonlari nomaʼlum;
- xorijiy tashkilotning daromadini aniqlash usuli foydani aniqlashning bilvosita usullaridan foydala-

nish zarurati bilan bogʻliq boʻlgan xorijiy tashkilotning soliq holatining oʻziga xos xususiyatlarini hisobga 
olmaydi. Foyda aniqlashda bilvosita usullardan foydalanishni cheklash daromad soligʻi tushumlarining  
4 baravar kamayishiga olib keldi;

- doimiy tashkilotning daromadini uni hisoblashda ishlatiladigan usullarning nomukammalligi bilan 
aniqlashda, boshqarish baʼzi hollarda qiyin boʻlib, bosh idoraning hujjatlarini oʻrganish uchun soliq organlari 
tomonidan “maxsus tekshiruv” ga olib kelishi mumkin;

- xalqaro shartnomalar qoidalarini soliq majburiyatlari miqdorini va xorijiy qurilish tashkilotlari tomonidan 
ularni bajarish muddatlarini toʻgʻri belgilash boʻyicha amalga oshirish mexanizmi yaratilmagan;

- Oʻzbekiston Respublikasida tashkilotlarning buxgalteriya hisobida ham, biznes qoidalarida ham qoʻl-
lanilmaydigan koʻrsatkichlardan foydalangan holda, xorijiy tashkilotlarning daromadlarining ayrim turlariga 
(ma salan, aksiyalarni sotishdan) soliq solish bilan bogʻliq qonunchilik normalarini yaratilmagan;

- Qonunchilik Oʻzbekistonda mol-mulk va tovarlarni sotishdan xorijiy tashkilotlarning daromadlarini soliqqa 
tortishdan ozod qilishni nazarda tutadi. Transmilliy operatsiyalardan foydalangan holda ushbu daromadlardan 
soliqlarni toʻlashdan boʻyin tovlashga qarshi qonuniy choralar mavjud boʻlmasa, bunday qoidalar daromadlar 
va kapitalni Oʻzbekistondan soliqqa tortish darajasi past yoki nolga teng boʻlgan mamlakatlarga oʻtkazilishini 
osonlashtiradi;

- xalqaro shartnomalarni qoʻllash tartib-qoidalarining asossiz liberal xususiyati xorijiy tashkilotlarning soliq 
tizimini suiisteʼmol qilishdan himoya qilish muammosini keltirib chiqaradi. Soliqqa oid masalalarni tartibga  
so luvchi ayrim xalqaro shartnomalar qonun hujjatlarida belgilangan tartibni amalga oshirish tartibiga ega emas.

Oʻzbekiston Respublikasida xalqaro ikki tomonlama soliqqa tortishni bartaraf etish mexanizmining ikkinchi 
muhim elementi Soliq kodeksining alohida belgilangan qoidalar bilan belgilangan tashqi soliq kredit tizimi 
hisob lanadi.  Rezidentlar yondashuvidan foydalanganda Oʻzbekistondagi tashkilotlarini xalqaro ikki tomonlama 

soliqqa tortish muammosi chet elda toʻlangan soliqlarga tashqi soliq kreditini berish orqali hal yetiladi. Shu bilan 
birga, qonun hujjatlarida soliq imtiyozlari Oʻzbekiston Respublikasida xorijiy daromadlarga toʻlanadigan soliq 
summasi bilan cheklanadi. 

Ikki tomonlama soliqqa tortishni bartaraf etish va uning Oʻzbekistondagi soliq stavkasini cheklashning 
ushbu usulini qoʻllash daromad soligʻi stavkasi Oʻzbekiston stavkasidan kam yoki unga teng boʻlgan mam-
lakatlarda investitsiyalarni amalga oshirishda “eksport neytralligi” tamoyiliga rioya qilishni taʼminlaydi. Daromad 
soligʻi stavkasi Oʻzbekistondagi soliq stavkasidan yuqori boʻlgan xorijiy mamlakatda daromadlarning paydo 
boʻlishi ushbu tashkilot uchun katta soliq yukini keltirib chiqaradi, ammo bundan tashqari, Oʻzbekiston soliq 
stavkasidan tashqarida toʻlangan soliq miqdori uchun Oʻzbekiston budjetidan kompensatsiya boʻlmaydi. 

AQSH, Rossiya Federatsiyasi, Qozogʻiston Respublikasida ikkiyoqlama soliq solishning oldini olish boʻ-
yicha shartnomalar tuzishda namunaviy shartnoma asosida amalga oshirish tajribasi oʻrganilib, Oʻzbekiston 
Respublikasining chet davlatlar bilan ikkiyoqlama soliq solishning oldini olish boʻyicha shartnomalarni tuzishda 
kelib chiqishi mumkin boʻlgan xatoliklarning oldini olish hamda shartnoma qoidalarini bir xilda tuzilishini taʼmin-
lash va ularning amalga oshirilishini bir xillashtirish uchun ikkiyoqlama soliq solishning oldini olish boʻyicha 
Namunaviy shartnomani ishlab chiqish va tasdiqlash zarur.

Oʻzbekiston Respublikasining xorijiy mamlakatlar bilan soliq sohasidagi hamkorligi boʻyicha,  
Oʻzbe kiston xalqaro huquqning teng huquqli subyekti sifatida dunyoning boshqa mamlakatlari bilan soliqqa tor-
tish sohasidagi shartnomaviy-huquqiy bazani mustahkamlash boʻyicha soliq siyosatini ildamlik bilan yuritmoqda.  
1993-yildan boshlab Oʻzbekiston Respublikasi Davlat soliq qoʻmitasi soliqqa tortish sohasida yaqin va uzoq 
xorijdagi mamlakatlar bilan xalqaro shartnomalar tizimini shakllantirish boʻyicha ishlar olib bormoqda. Bugungi 
kunda dunyoning turli mamlakatlari bilan 52 ta ikki tomonlama shartnomalar imzolangan1. Bu shartnomalar 
quydagi yoʻnalishlar asosida amaliyotga tadbiq etib kelinmoqda: 

1. Ikki tomonlama soliqqa tortishga yoʻl qoʻymaslik, daromad va kapital soligʻini toʻlashdan bosh tortishning 
oldini olish toʻgʻrisidagi shartnomalar. 

2. Soliq qonunchiligiga amal qilish, shuningdek, soliq qonunchiligini buzishga qarshi kurash boʻyicha oʻzaro 
yordam va hamkorlik masalalari va soliqqa tortish sohasida axborot almashish toʻgʻrisidagi shartnomalar.

Xalqaro soliq munosabatlarida norezidentlar ishtirokidagi kelishuvlarda ikkiyoqlama soliq solishga yoʻl 
qoʻymaslik uchun xalqaro bitimlar normalarini amaliyotda toʻgʻri va oʻz vaqtida qoʻllash kerak. Xalqaro soliq 
munosabatlarda norezidentlar uchun faoliyatlarini soliqqa tortish munosabatlarini tartibga solishda ahdlashuv 
davlat va oʻzga ahdlashuv davlatlar oʻrtasidagi bitim tuzishdagi asosiy muammo nimada ekanligini bilishimiz 
kerak boʻladi. 

Qonun hujjatlariga tez-tez oʻzgartirishlar kiritiladi, koʻpchilik mutaxassislar bu oʻzgartirishlar bilan ta nishib 
chiqishga, ularning mohiyatini anglashga, amaliyotda qanday qoʻllanilishini bilib olishga ulgurmayaptilar. Bundan 
tashqari, mamlakatimizda tashqi iqtisodiy faoliyatni, xususan, xorijiy investitsiyalarni jalb etishni faollashtirish 
islohotlari amalga oshirilmoqda. Xorijiy valyutalarni ayirboshlash kursini liberallashtirish katta imkoniyatlarni, 
daromadni xorijga repatriatsiya qilish imkoniyatini yaratdi. Oʻz-oʻzidan, soliq solish masalasi yuzaga keladi va 
har bir vaziyatga yakka tartibda yondashuv talab etiladi.

Soliq kodeksining alohida bobida norezidentlar ishtirokidagi bitimlar boʻyicha daromadlarga soliq solish 
masalalari yoritilgan. Bunda, xalqaro soliqqa tortish boʻyicha  shartnomalarga joʻnatma havolalar, shuningdek 
xalqaro shartnomalar normalarini qoʻllashga talablar mavjud. Hozirgi paytda ikkiyoqlama xalqaro bitim va shart-
nomalarning mazmuni bilan tanishib chiqish muhim hisoblanib, bu oʻz navbatida barchasi ikkiyoqlama soliq 
solishning oldini olish maqsadida tasdiqlangan. 

Shuningdek, shartnomalarda nazarda tutilgan stavkalar Oʻzbekiston Respublikasi qonun hujjatlarida koʻr-
satilgan stavkalardan kamroq boʻlishi va muassasa va tashkilotlardagi mavjud mutaxassislar bunday normalar 
mavjudligini yoki ular amaliyotda qanday qoʻllanishi tartiblarini toʻliq oʻzlashtirmagan boʻlishi mumkin. 

Mazkur muammolarni yechimini topish va oʻzaro tajribalarni almashish maqsadida, xalqaro konferensi-
yalarni tashkil etish lozim. Xususan:

-mazkur konferensiyalarda  xalqaro soliq munosabatlariga tegishli bitim, kelishuv va  shartnomalarni 
hisobga olgan holda, normativ-huquqiy hujjatlarni muvofiqligini muhokama qilib, aniq yechimlarni tahlil qilish 
va alohida ahdlashuv davlatlar bilan kelishuvlarga oʻzgartirish va qoʻshimchalar kiritib, albatta, qaysi hujjatda 
qanday normalar mavjudligini bilishi uchun oʻquv seminarlar ham tashkil etilib, seminar yakunida xalqaro soliq 
munosabatlaridagi mutaxassis tayyorlash darajalarini belgilab, maxsus sertifikatlar berishni tashkil etish;

- internet tarmogʻida alohida xalqaro soliq munosabatlariga doir internet saytlarini va dasturlar ishlab 
chiqish.

Bunday muammolarni bartaraf etish hisobiga koʻpincha xatoga yoʻl qoʻyilishiga sabab boʻladigan jihatlar 
oldi olinadi va ikkiyoqlama soliqqa tortishni bartaraf etishda huquqiy bazaga ega boʻladi. Bunda asosan eʼtibor 
beriladigan jihatlari mavjud. Xususan:

1 https://soliq.uz/page/xalqaro-hamkorlik.

yatida huquqni qoʻllash amaliyotiga kirishishdan oldin hamkor davlati bilan tuzilgan bitimni va bayonnomalarni 
oʻrganib chiqish muhim hisoblanadi.

Bayonnomada bitimning u yoki bu normalarini qoʻllashga doir tushuntirishlarni aniq normalarini  mutaxas-
sislar oʻrganib bilib oladilar. Normaning yuridik jihatdan kuchga kiritilishi va bekor qilinishi bayonnomada qayd 
etilgan hollarga asoslangan boʻlishi mumkinligiga ham alohida eʼtibor beriladi.

2. Xalqaro ikkiyoqlama soliq tortishni oldini olish maqsadida tuzilgan shartnoma boʻyicha imtiyozlarni qoʻl-
lash uchun norezident xalqaro shartnoma amalda boʻlgan davlatning rezidenti va haqiqatan ham daromad 
bene fitsiari hisoblanishini tasdiqlashi kerak. Bu esa, oʻz navbatida, norezidentlarni ahdlashuv davlatlarning 
rezidentligini tasdiqlovchi hujjatni taqdim etishi kerakligini bildiradi. Bunda xalqaro amaliyotda bunday hujjat 
konsullik legallashtiruvidan oʻtishi yoki apostil qoʻyilishi lozim. Biroq Gaaga konvensiyasining konsullik legal-
lashtiruvi bekor qilinganligi toʻgʻrisidagi normasi ahdlashuv davlatlarning tadbirkorlarida tushunmovchilikni 
tugʻdirmoqda. Bu  davlatlar hammasi ham mamlakatimiz bilan apostil qoʻyish amaliyotiga oʻtishmagan. Xorijiy 
davlatlarning  Germaniya, Belgiyada va shunga oʻxshash davlatlarda hozirgacha konsullik legallashtiruvi amali-
yoti mavjud.

Oʻzbekiston Respublikasi boʻyicha ikki tomonlama soliq shartnomalari boʻyicha umumiy nuqtayi nazar va 
tahliliy maʼlumotlarga eʼtiborni qaratadigan boʻlsak, hozirgi kunda chegaralararo iqtisodiy faoliyat bu anʼanaviy 
milliy soliq tizimidagi hokimiyat boshqaruvlarida ikkita asosiy muammoni keltirib chiqaradi: milliy talablarning 
oʻzaro mos kelmasligi bu ikkiyoqlama soliqqa tortish va soliqlardan boʻyin tovlashga sabab boʻladi. Bu, oʻz 
navbatida, hukumatlar oʻrtasida xalqaro shartnomalarga ehtiyoj paydo boʻladi. Soliq masalalari boʻyicha xalqaro 
hamkorlik ikkiyoqlama soliqqa tortishni bartaraf etish haqidagi shartnomalar asosida boshqariladi va ular odatda 
Iqtisodiy hamkorlik va taraqqiyot tashkiloti (IHTT) va Birlashgan millatlar tashkiloti (BMT) tomonidan ishlab 
chiqilgan model konvensiyalariga amal qiladi. Hozirgi paytda xalqaro soliq masalalari boʻyicha koʻp tomon-
lama hamkorlik juda cheklangan. Bundan tashqari Respublikamiz soliq qonunchiligini, jumladan norezidentlar 
faoliyatiga soliq solish tartibini takomillashtirish hamda chet el kompaniyalarining Oʻzbekistonda faoliyat olib 
borishi shart-sharoitlarini yaxshilash mamlakatimizga chet el investitsiyalarini jalb qilishdek eng zarur masalani 
hal etishda muhim rol oʻynaydi. Soliq qonunchiligimizda norezident yuridik shaxslar, ayniqsa faoliyatini doimiy 
muassasa orqali amalga oshiradigan norezident yuridik shaxslar foydasiga soliq solish tartibini yanada sodda-
lashtirish va takomillashtirish talab qilinadi. Chunki amaldagi qonunchilikda ularning mamlakatimiz hududida 
mahalliy kompaniyalar singari faoliyat olib borishi uchun bir xil sharoitlar yaratilmagan.

Yurtimizda tadbirkorlik faoliyatini yuritishni rejalashtirgan xorijiy kompaniyalar mamlakat hududida oʻz 
shoʻba korxonalari yoki ularning ulushi mavjud boʻlgan tadbirkorlik subyektlarini tashkil etib faoliyat yuritishi 
mumkin. Bunda mazkur korxonalar alohida yuridik shaxs hamda Oʻzbekiston Respublikasi rezidenti hisobla-
nadi. Agar xorijiy korxona Oʻzbekistonda biznes-faoliyatni bevosita oʻzi olib boradigan boʻlsa, mazkur faoliyat 
norezident yuridik shaxsning doimiy muassasasini tashkil etishni talab qiladi. Doimiy muassasa institutining 
soliq munosabatlariga kiritilishiga chet el yuridik shaxsining boshqa davlat hududida faoliyat olib borishi va 
ushbu faoliyat natijasida daromad olishini tartibga solish sabab boʻldi. Umumqabul qilingan qoidalarga koʻra, 
doimiy muassasani shakllantirish uchun shunchaki rasmiyatchilik talablarini (masalan, davlat roʻyxatidan oʻtka-
zish va h.k) bajarish shart qilinmaydi, balki doimiy muassasa hosil boʻlishining eng asosiy sharti bir mamlakat 
rezidenti boʻlgan yuridik shaxsning boshqa davlat hududida tadbirkorlik faoliyatini amalga oshirishidir.

Bir nechta doimiy muassasa orqali faoliyat yuritayotgan norezident uchun hisobot topshirish va soliq 
toʻlashdagi cheklovlar borasida shunday holatlar mavjudki, bir norezident Oʻzbekiston Respublikasi hududida 
bir nechta doimiy muassasa orqali faoliyat yuritishi mumkin. Masalan, xorijning qurilish kompaniyasi bir paytning 
oʻzida bir nechta viloyatda qurilish ishlarini olib borishi mumkin. Bunda norezident yuridik shaxsning respublika 
hududida bir nechta doimiy muassasasi vujudga keladi va mazkur doimiy muassasalar alohida soliq organ-
larida hisobga qoʻyilishi lozim. Bundan tashqari, bitta yuridik shaxs ‒ Oʻzbekiston Respublikasi norezidentining 
bir nechta doimiy muassasasi boʻyicha soliq hisobotini jamlashga yoʻl qoʻyilmaydi. Yaʼni oʻz faoliyatini bir nechta 
doimiy muassasa orqali amalga oshirayotgan norezident yuridik shaxsning har bir doimiy muassasa boʻyicha 
alohida hisobotlarni topshirishi va soliqlarni toʻlashiga toʻgʻri keladi. Albatta, bu norezident yuridik shaxs uchun 
birmuncha qiyinchiliklarni keltirib chiqarishi mumkin2.

Xalqaro tajribani oʻrganish shuni koʻrsatadiki, baʼzi bir mamlakatlarning soliq qonunchiligi oʻz hududida bir 
nechta doimiy muassasa orqali tadbirkorlik faoliyatini yuritayotgan norezident yuridik shaxslarga qulaylik tugʻdi-
rish maqsadida norezident foyda soligʻini bitta doimiy muassasa orqali amalga oshirish imkoniyatini beradi. 
Masalan. Xitoy Xalq Respublikasi soliq qonunchiligida mamlakatda 2 va undan ortiq doimiy muassasa orqali 
faoliyat yuritayotgan norezidentga soliq organlarining roziligi bilan yuridik shaxslardan olinadigan foyda soligʻini 
jamlangan holda toʻlash imkoniyati beriladi3.

2 Oʻzbekiston Respublikasining soliq kodeksining 129, 349-moddalari.
3  http://www.oecd.org, Article 51. Enterprise Income Tax Law of the Peopleʻs Republic of China.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

520 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, iyun.  № 6-son.

X U L O S A  V A  T A K L I F L A R
Davlatning norezidentlar faoliyatini soliq solish orqali tartibga solishda ikki jihatni ko‘zlagan holda amalga 

oshirishi kerak. Birinchisi, mamlakat budjeti daromadlarini shakllantirish va ularni ko‘paytirish bo‘lsa, ikkin-
chisi chet el investori hisoblanuvchi norezidentlar faoliyatiga soliq solishni takomillashtirish va ularning inves-
titsiyaviy faoliyatini rag‘batlantirish. Intellektual mulk huquqi obyektlariga to‘lov hisoblangan royaltiga yuqori 
soliq stavkasini qo‘llanilishi chet el kompaniyalarini intellektual mulk obyektlarini litsenziyaga berishdan qay-
tarishi ham mumkin. Bizningcha, intellektual mulk obyektlaridan foydalanganlik uchun royaltiga nisbatan soliq 
stavkasini pasaytirish mamlakatimizning innovatsion rivojlanishida foydali bo‘lishi mumkin. Yuqorida shakllan-
tirilgan ilmiy taklif va amaliy tavsiyalar mamlakatimizda chet el investorlarni faoliyatini yanada rivojlantirishga 
xizmat qiladi. Bundan tashqari bu soliq bazasini kengayishiga, shuningdek, rezident va norezidentlarga ikki-
yoqlama soliqqa tortishni bartaraf etishda davlatlararo konvensiya va shartnomlarini to‘g‘ri qo‘llanilishi hisobiga 
ularni faolligini oshirish va soliqqa tortish tamoyillaridan foydalanib samarali natijalarga erishish imkonini beradi.

